
OLIY PEDAGOGIK TA’LIMDA 
MANTIQIY TAFAKKURNI 

RIVOJLANTIRISHNING 
INTEGRATIV YONDASHUVGA 

ASOSLANGAN METODIKASI
UO‘K: 378.147:37.015.3

Jo‘rayev Shuxratbek Maxamadaliyevich
Andijon davlat pedagogika instituti

Matematika va informatika kafedrasi v. b. dotsenti
ORCID: 0009-0002-2229-1817
Annotatsiya: Maqolada oliy pedagogik ta’lim muassasalarida bo‘lajak o‘qituvchilarning mantiqiy tafakkurini rivojlantirish-
ning integrativ yondashuvga asoslangan metodikasi ilmiy-nazariy va amaliy jihatdan asoslangan. Mantiqiy tafakkurning 
tarkibiy komponentlari aniqlanib, fanlararo, fan ichidagi va texnologik integratsiya tamoyillariga tayangan to‘rt bosqichli 
metodik model taklif etilgan. Pedagogik tajriba-sinov natijalari modelning talabalarning tahlil, umumlashtirish, isbotlash va 
muammoli vaziyatlarni hal etish ko‘nikmalarini rivojlantirishdagi samaradorligini ko‘rsatgan.

Kalit so‘zlar: mantiqiy tafakkur, integrativ yondashuv, oliy pedagogik ta’lim, bo‘lajak o‘qituvchi, fanlararo integratsiya, 
tanqidiy fikrlash, metodika, kognitiv kompetensiya.
Abstract: The article provides a theoretical and practical substantiation of a methodology for developing the logical 
thinking of pre-service teachers in higher pedagogical education institutions based on an integrative approach. The struc-
tural components of logical thinking are identified, and a four-stage methodological model grounded in the principles of 
interdisciplinary, intradisciplinary, and technological integration is proposed. The results of the pedagogical experiment 
demonstrated the effectiveness of the model in enhancing students’ skills of analysis, generalization, reasoning, and 
problem-solving.

Key words: logical thinking, integrative approach, higher pedagogical education, pre-service teacher, interdisciplinary 
integration, critical thinking, methodology, cognitive competence.
Аннотация: В статье научно-теоретически и практически обоснована методика развития логического мышления 
будущих учителей в высших педагогических учебных заведениях на основе интегративного подхода. Определены 
структурные компоненты логического мышления и предложена четырёхэтапная методическая модель, опираю-
щаяся на принципы межпредметной, внутрипредметной и технологической интеграции. Результаты педагогиче-
ского эксперимента продемонстрировали эффективность модели в развитии умений анализа, обобщения, дока-
зательства и решения проблемных ситуаций.

Ключевые слова: логическое мышление, интегративный подход, высшее педагогическое образование, будущий 
учитель, межпредметная интеграция, критическое мышление, методика, когнитивная компетенция.

KIRISH
Bugungi kunda jahon ta’lim tizimida bilimlarni egallash bilan bir qatorda fikrlash, tahlil qilish va mustaqil 

qaror qabul qilish ko‘nikmalarini rivojlantirishga yo‘naltirilgan kompetensiyaviy yondashuv tobora kengayib 
bormoqda. Axborot hajmining ortib borishi sharoitida shaxsning ma’lumotlarni saralash, ular o‘rtasidagi sabab-
oqibat aloqalarini aniqlash va asosli xulosa chiqarish qobiliyati uning kasbiy muvaffaqiyatini ta’minlovchi muhim 
omillardan biri hisoblanadi. Ushbu qobiliyatlarning negizida mantiqiy tafakkur yotadi.

O‘zbekiston Respublikasining 2020-yil 23-sentyabrdagi “Ta’lim to‘g‘risida”gi O‘RQ-637-son1 Qonuni  [1] 
hamda Oliy ta’lim tizimini 2030-yilgacha rivojlantirish konsepsiyasi [2] ta’lim mazmunini modernizatsiya qilish, 
talabalarda mustaqil va tanqidiy fikrlashni shakllantirish, ta’lim jarayoniga innovatsion texnologiyalarni joriy 
etishni ustuvor vazifalar sifatida belgilaydi. Bu vazifalarni amalga oshirishda bo‘lajak o‘qituvchilarni tayyorlovchi 
oliy pedagogik ta’lim muassasalari alohida o‘rin tutadi. Chunki o‘qituvchining mantiqiy fikrlash madaniyatiga 
ega bo‘lishi o‘quvchilarda ham ushbu ko‘nikmalarni samarali shakllantirishga xizmat qiladi. Oliy pedagogik 
ta’limda mantiqiy tafakkurni rivojlantirish imkoniyatlarini yanada kengaytirish, turli fanlar doirasida egallangan 
bilim va mantiqiy amallarni o‘zaro bog‘lash hamda ularni kasbiy vaziyatlarda qo‘llash muhim ahamiyat kasb 

1	 https://lex.uz/docs/-5013007

ta’lim jarayonining samaradorligini oshirishga xizmat qiluvchi istiqbolli yo‘nalishlardan biri hisoblanadi.
Tadqiqotning maqsadi – oliy pedagogik ta’limda bo‘lajak o‘qituvchilarning mantiqiy tafakkurini rivojlanti

rishning integrativ yondashuvga asoslangan metodikasini ishlab chiqish va uning samaradorligini tajriba-sinov 
orqali asoslashdan iborat.

MAVZUGA OID ADABIYOTLAR SHARHI
Mantiqiy tafakkur muammosi psixologiya va pedagogikada keng o‘rganilgan.
Umarova Y. T. tafakkur va nutqning o‘zaro bog‘liqligini, tushunchalarning rivojlanish bosqichlarini asoslab 

bergan [3].
J. Piaje intellektual rivojlanishda formal-mantiqiy operatsiyalar bosqichining ahamiyatini ko‘rsatgan [4].
N. F. Talizina aqliy harakatlarni bosqichma-bosqich shakllantirish nazariyasi asosida mantiqiy usullarni 

o‘rgatish yo‘llarini ishlab chiqqan [5].
B. Blum tomonidan ishlab chiqilgan hamda L. Anderson va boshqa tadqiqotchilar tomonidan rivojlantirilgan 

ta’lim maqsadlari taksonomiyasi tafakkurning quyi va yuqori darajalarini farqlash imkonini beradi [6; 7].
R. Ennis va D. Halpern tanqidiy fikrlashning mantiqiy asoslarini hamda uni baholash mezonlarini tadqiq 

etgan [8; 9].
Mazkur ilmiy yondashuvlar oliy pedagogik ta’limda mantiqiy tafakkurni integrativ asosda rivojlantirishning 

yaxlit metodikasini yanada takomillashtirish uchun muhim nazariy asos bo‘lib xizmat qiladi.

TADQIQOT METODOLOGIYASI
Tadqiqotning metodologik asosini tizimli, faoliyatli, kompetensiyaviy va integrativ yondashuvlar tashkil 

etadi.
Tadqiqot jarayonida quyidagi metodlardan foydalanildi:

•	 ilmiy-pedagogik adabiyotlarni nazariy tahlil qilish va umumlashtirish;

•	 modellashtirish;

•	 pedagogik kuzatuv;

•	 so‘rovnoma va test sinovlari;

•	 pedagogik tajriba-sinov (aniqlovchi, shakllantiruvchi va nazorat bosqichlari);

•	 olingan natijalarga matematik-statistik ishlov berish (Styudent t-mezoni).

Tajriba-sinov ishlarida pedagogika oliy ta’lim muassasasining 2-kurs talabalari ishtirok etdi: tajriba guruhi 
(TG) – 62 nafar, nazorat guruhi (NG) – 60 nafar.

Mantiqiy tafakkur darajasi tahlil, taqqoslash, umumlashtirish, tasniflash, isbotlash va muammoli vaziyatni 
hal etish ko‘rsatkichlari bo‘yicha mualliflik test topshiriqlari va keys-topshiriqlar yordamida baholandi.

TAHLIL VA NATIJALAR
Adabiyotlar tahlili asosida bo‘lajak o‘qituvchi mantiqiy tafakkurining to‘rt komponentli tuzilmasi aniqlandi.

1.	 Motivatsion-qadriyatli komponent talabaning fikrlash faoliyatiga ichki ehtiyoji, haqiqatni asoslashga inti
lishi va intellektual halolligini ifodalaydi.

2.	 Kognitiv komponent mantiq qonunlari, tushuncha, hukm va xulosa chiqarish shakllari haqidagi bilimlarni 
qamrab oladi.

3.	 Operatsional komponent tahlil, sintez, taqqoslash, abstraktlash, umumlashtirish, tasniflash, induktiv va 
deduktiv xulosa chiqarish amallarini bajarish ko‘nikmalaridan iborat.

4.	 Refleksiv-kasbiy komponent esa o‘z fikrlash jarayonini nazorat qilish, xatolarni aniqlash hamda mantiqiy 
usullarni o‘quvchilarga o‘rgatish metodikasini egallashni nazarda tutadi.

Mantiqiy tafakkurni rivojlantirishda integrativ yondashuv uch darajada amalga oshirildi.

Birinchisi – fan ichidagi integratsiya bo‘lib, unda bir fanning turli bo‘limlaridagi mantiqiy tuzilmalar (ta’rif, 
tasnif, isbot) umumiy sxemalar asosida birlashtiriladi.

Ikkinchisi – fanlararo integratsiya, ya’ni mantiq elementlarining pedagogika, psixologiya, matematika, ona 
tili va tabiiy fanlar mazmuniga singdirilishi.

Uchinchisi – texnologik integratsiya, unda an’anaviy va interfaol metodlar, raqamli vositalar hamda 
muammoli ta’lim yagona didaktik tizimga birlashtiriladi.

Metodika quyidagi tamoyillarga tayanadi:

•	 mantiqiy amallarning universalligi va ko‘chiriluvchanligi;

•	 bosqichma-bosqichlik va murakkablashib borish;

•	 kasbiy yo‘naltirilganlik;

•	 refleksivlik;

•	 fanlararo uzviylik.

Integrativ yondashuvning mazmuni (1-jadval).

1-jadval: Mantiqiy tafakkurni rivojlantirishda integratsiya darajalari va vositalari
Integratsiya darajasi Mazmuni Asosiy metod va vositalar

Fan ichidagi Fan bo‘limlaridagi tushunchalar, ta’riflar va 
isbotlarni yagona mantiqiy sxemaga keltirish

Klaster, tushunchalar xaritasi, mantiqiy-
strukturaviy sxema

Fanlararo Mantiq elementlarini pedagogika, psixologiya, 
matematika va tilshunoslik mazmuniga singdirish

Fanlararo keyslar, integrallashgan 
mashg‘ulot, binar ma’ruza

Texnologik Interfaol, muammoli va raqamli ta’lim vositalarini 
yagona tizimga birlashtirish

Muammoli vaziyat, debat, “Nima uchun?” 
texnikasi, raqamli test va simulyatorlar

Ishlab chiqilgan metodika to‘rt bosqichdan iborat. Motivatsion-diagnostik bosqichda talabalarning bosh-
lang‘ich mantiqiy tafakkur darajasi aniqlanib, individual rivojlanish trayektoriyasi belgilanadi. Bu bosqichda 
mantiqiy paradokslar va kundalik hayotda uchraydigan turli fikrlash holatlarini tahlil qilish orqali o‘rganishga 
qiziqish uyg‘otiladi.

Nazariy-asoslovchi bosqichda talabalar mantiqning asosiy qonunlari (ayniyat, nozidlik, uchinchisi istisno, 
yetarli asos), tushuncha va hukm turlari, xulosa chiqarish shakllari bilan tanishadi. Bunda bilimlar alohida 
“mantiq kursi” sifatida emas, balki pedagogika va mutaxassislik fanlari mazmuni orqali beriladi. Masalan, peda-
gogika fanida ta’lim metodlarini tasniflashda tasniflash qoidalariga, psixologiyada tadqiqot natijalarini talqin 
qilishda induktiv xulosaning asoslanganlik darajasiga e’tibor qaratiladi.

Amaliy-integrativ bosqich metodikaning markaziy qismi hisoblanadi. Unda talabalar fanlararo keyslar, 
muammoli vaziyatlar va loyihalar ustida ishlaydi. Masalan, “O‘quvchilarning o‘zlashtirish ko‘rsatkichlarini qanday 
yaxshilash mumkin?” keysida talabalar statistik ma’lumotlarni tahlil qiladi, gipotezalar ilgari suradi, ularni dalillar 
asosida tekshiradi va asosli pedagogik xulosa chiqaradi. Bunda pedagogika, psixologiya va matematik statis-
tika bilimlari yagona fikrlash faoliyatida birlashadi. Debat texnologiyasi orqali argumentatsiya va kontrargumen-
tatsiya ko‘nikmalari, “Nima uchun?” zanjiri orqali sabab-oqibat aloqalarini chuqur tahlil qilish malakasi shakllan-
tiriladi.

Refleksiv-kasbiy bosqichda talabalar o‘z fikrlash jarayonini tahlil qiladi, uni yanada takomillashtirish imkoni-
yatlarini aniqlaydi hamda maktab o‘quvchilarida mantiqiy tafakkurni rivojlantirishga qaratilgan dars ishlanmalari 
va topshiriqlar tizimini mustaqil loyihalaydi. Pedagogik amaliyot davrida ushbu ishlanmalar real sinf sharoitida 
sinovdan o‘tkaziladi. Shu tariqa mantiqiy tafakkur shaxsiy sifatdan kasbiy kompetensiyaga aylanadi.

Aniqlovchi bosqichda tajriba va nazorat guruhlari talabalarining mantiqiy tafakkur darajasi bir-biriga yaqin 
bo‘lgan. Shakllantiruvchi bosqichda tajriba guruhida ishlab chiqilgan metodika bir o‘quv yili davomida qo‘llanildi, 
nazorat guruhida esa mashg‘ulotlar an’anaviy tarzda olib borildi. Nazorat bosqichi natijalari (2-jadval).

2-jadval: Talabalar mantiqiy tafakkur darajalarining tajriba-sinov boshi va oxiridagi taqsimoti (%)
Daraja TG (boshida) TG (oxirida) NG (boshida) NG (oxirida)

Yuqori 14,5 35,5 15,0 20,0
O‘rta 43,5 51,6 43,3 48,3
Past 42,0 12,9 41,7 31,7

Jadval ma’lumotlari tajriba guruhida talabalarning mantiqiy tafakkur darajasi bo‘yicha ijobiy o‘zgarishlar 
kuzatilganini ko‘rsatadi. Jumladan, yuqori darajadagi talabalar ulushi 14,5 foizdan 35,5 foizga oshgan, past 
darajadagi talabalar ulushi esa 42,0 foizdan 12,9 foizga o‘zgargan. Nazorat guruhida ham ijobiy dinamika kuza-
tilgan bo‘lib, tajriba guruhidagi o‘zgarishlar nisbatan yuqori natijalar bilan tavsiflangan.

(t  =  1,98; p < 0,05) yuqori ekanligi aniqlangan. Ushbu natija guruhlar o‘rtasidagi farqning statistik jihatdan 
ahamiyatli ekanligini ko‘rsatadi.

Sifat tahlili natijalariga ko‘ra, tajriba guruhi talabalarida isbotlash, argumentatsiya qilish hamda bir fanda 
o‘zlashtirilgan mantiqiy usullarni boshqa fanlar va kasbiy vaziyatlarda qo‘llash ko‘nikmalari sezilarli darajada 
rivojlangan. Shuningdek, talabalarning o‘z fikrlarini asoslashga intilishi va fikr almashish jarayonida dalillarga 
tayanish madaniyati mustahkamlangan. Olingan natijalar integrativ yondashuv mantiqiy amallarning universal 
xususiyatlarini anglash va ularni amaliy faoliyatda qo‘llash imkoniyatlarini kengaytirishini ko‘rsatadi.

XULOSA VA TAKLIFLAR
Bo‘lajak o‘qituvchilarning mantiqiy tafakkuri motivatsion-qadriyatli, kognitiv, operatsional va reflek-

siv-kasbiy komponentlarni o‘zida mujassamlashtirgan yaxlit integrativ sifat hisoblanadi. Uni rivojlantirish ta’lim 
mazmunining turli yo‘nalishlarini o‘zaro uyg‘unlashtirish orqali samarali amalga oshiriladi. Integrativ yondashuv 
fan ichidagi, fanlararo va texnologik integratsiya darajalarini birlashtirib, talabalarning mantiqiy amallarni turli 
o‘quv va kasbiy vaziyatlarda qo‘llash imkoniyatlarini kengaytiradi.

Motivatsion-diagnostik, nazariy-asoslovchi, amaliy-integrativ va refleksiv-kasbiy bosqichlardan tashkil 
topgan metodik model talabalarning mantiqiy tafakkurini izchil rivojlantirishga xizmat qiladi. Tajriba-sinov nati-
jalari mazkur modelning samaradorligini statistik jihatdan asoslash imkonini bergan.

Ishlab chiqilgan metodikani oliy pedagogik ta’lim muassasalarining o‘quv jarayoniga, jumladan, peda-
gogika, psixologiya va xususiy metodika fanlarini o‘qitish amaliyotiga, shuningdek, pedagoglarning malakasini 
oshirish kurslariga joriy etish tavsiya etiladi.

Kelgusidagi tadqiqotlarda raqamli ta’lim muhitida mantiqiy tafakkurni rivojlantirishga yo‘naltirilgan adaptiv 
texnologiyalarni ishlab chiqish, ularni integrativ metodik model bilan uyg‘unlashtirish hamda ta’lim amaliyotida 
qo‘llash imkoniyatlarini kengaytirish istiqbolli ilmiy yo‘nalishlardan biri hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

